
Dunyo tarixida o’z davrining buyuk hukmdor va sarkardalari gatori tilga
olinadiga buyuk fotih Amir Temur hisoblanadi. Buyuk jahongir tarix tagozosi va
o’rta asrlarning udum va taomiliga asosan o’z davlati chegaralarini kengaytirishga
harakat qildi. U Hindiston, O’rta va Yaqin Sharq mamlakatlariga bir necha bor
harbiy yurishlarni uyushtirdi. Amir Temur Eron, Suriya va Iroq hudulariga yurishlari
davomida ushbu mamlakatlarda uzoq yillardan buyon davom etib kelayotgan o’zaro
nizolardan ustalik bilan foydalandi va urushlardan jabr chekayotgan xalglarni bir
bayroq ostida birlashtirdi.

Amir Temur o’zining markazlashgan davlatini Movounnaxr hududida tuzadi.
Sohibqgiron 0’z davlatiga poytaxt etib har tomonlama qulay hudud Samarqgandni
tanlaydi. Buyuk sarkarda Muvounnahr va Xorazmda feodal tarqoglik va o’zaro
nizolarga chek qo’yib, Sirdaryo bo’ylaridan Orol dengizigacha bo’lgan yerlarda
yashovchi xalglarni yagona davlatga birlashtirdi. Amir Temur o’z davlatini
mustahkamlash va savdo yo’llari ustidan nazoratni qo’lga kiritish maqgsadida qo’shni
mamlakatlarga yurishlarni boshlaydi. Dastlabki yurishlarni 1382-yilda muhim
strategik nugta hisoblangan Zakavkazeni zabt etishdan boshlaydi.*

Amir Temur Oltin O’rda xoni To’xtamishxonga qarshi olib borilgan harbiy
yurishlarda g’alaba qozonadi. Ushbu g’alabalardan so’ng Amir Temur o’zining
diqggat e’tiborini butunlay Eron, Iroq, Suriya hududlarini bosib olishga kirishadi.
Xuroson va Eronni bosib olish ishlarini Temur hali To’xtamishxonni yengmasdan
oldin boshlagan edi va endi bu ishni oxiriga yetkazish uchun jiddiy kirishadi. Fors
yerlarini bosib olishda Sohibgiron Eronda hukm surgan siyosiy parokandalikdan
foydalandi. XIV asrning ikkinchi yarmida Eronda birlashgan yagona davlat mavjud
emas edi. Mamlakat bir necha mustaqil hokimliklarga bo’linib idora qilinar edi.
Ozarbayjonda Jaloirlar davlati, Sabsavorda Sarbadorlar davlati, Xirotda Kurdlar
davlati hukm surardi.? Ushbu davlatlar birlashib Amir Temur davlatiga garshi turgan
tagdirda ham kuchli qo’shinga garshi turishga yetadigan harbiy qudratga ega emas
edilar. Sohibgiron mustahkam shahar devori va mashhur Ixtiyoruddin qal’asiga ega
bo’lgan Hirot shahri 1381-yilda bo’lib o’tgan shiddatli janglardan so’ng zabt etiladi.
Ushbu g’alabadan so’ng o’sha davrning ilmu ma’rifat va san’at markazlaridan
hisoblangan Tus, Nishopur va Sabzavor shaharlari jangsiz taslim bo’ldi. Sohibgiron
jangsiz taslim bo’lib, moli omon solig’ini to’lagan shaharlarga avf e’lon qilar edi.
Shunday qilib Amir Temur Eronni bosib olish uchun harbiy yurishlarini davom
ettirish uchun mustahkam istehkomlarni zabt etadi.

Amir Temur 1386-yildan boshlab “uch yillik”, 1392-yildan “besh yillik” va
nihoyat 1399-yilda “yeti yillik” harbiy yurishlari davomida Eron, Suriya va Irogni
bosib oldi.

1383-yilda Amir Temur Seyiston ba’zi manbalarda Sakistonni, so’ngra
Balujistonni zabt etib, Eronning janubiy va shimoli-g’arbiy viloyatlari tomon askar
tortadi. Eronning ushbu o’lkalarida o’sha vaqtda ikki sulola hukm surardi. Janubiy
Forsda — Isfihonda Muzaffariylar hokim edi. Iroq va Ozarbayjon viloyatlari esa
Jaloyiriylar hukmdorlari qo’lida bo’lgan. 1387-yilda Fors viloyatlarining hukmdori
Shohshujo 0’z yurtini talon-taroj va vayronagarchilikdan saglab golish magsadida
0’z ixtiyori bilan taslim bo’ladi. Shohshujo qizini Jahongir Mirzoni o’g’li
Pirmuhammadga nikohga berib, sulhni mustahkamlaydi.

Jaloiriylardan Sulton Ahmad o’zining kurd suvoriylari va ozarbayjonlik
harbiylardan tashkil topgan qo’shini bilan Temurga garshi turadi. Ammo jangda
muvaqqiyatsizlikka uchrab Bag’dodga chekinadi. So’ngra Amir Temur Araks
daryosidan kechib o’tib, bir zarba bilan butun Kavkazni bo’ysundiradi. Naxichevan,
Shirvon va Tbilisiga g’olibona kirib boradi. Gilonni bosib olgach, u yerdan
Armanistonga o’tib, mashho’r Van qal’asini zabt etadi.

1392-yilda Sohibgiron Astrobod va Mozondaronni qo’lga kiritgach, shiddatli
muhorabadan keyin tog’li Eronning asosiy shahri Omulni, so’ngra Luriston va
Xuzistonni zabt etadi. Amir Temur Ozarbayjonni batamom bo’ysundirish uchun
katta qo’shin bilan bir necha yurishlardan so’ng 1397-yilda o’z davlatiga qo’shib
oladi.* Bu yurishlarni tashkil etishda buyuk sarkarda uzogni ko’zlab ish
yuritganligiga guvoh bo’lishimiz mumkin. Amir Temur Eronni zabt etishda tayanch
qal’alarni birin-ketinlikda bo’ysundirish orqali qo’shinning ta’minot yo’lini
xavfsizligini ta’minlashni va dushmanni kuchsizlantirishga ham erishadi.

Amir Temur o’z harbiy yurishlari davomida jangsiz taslim bo’lib, moli omon
solig’ini to’lagan shaharlar va qal’alarni lashkarlari tomonidan talanishini tagiglagan
va bunday qal’a hamda shaharlarga o’z dorug’asini ya’ni shahar hokimini tayinlab,
oz sonli qo’shin qoldirgan. Sohibgironning Isfahonni zabt etishda ham shahar
aholisiga omonlik beradi. Shahar aholisi Amir Temur boshga hududdaligida isyon
ko’tarib dorug’ani va uch ming askarni tig’dan o’tkazadilar. Ushbu vogeadan xabar
topgan buyuk sarkarda shaharni gatli om gilishga buyruq beradi. Lekin ushbu
qirg’inda qurolsiz kishilar, sayyidlar, shayxlar va hunarmandlarga tegilmagan.

Amir Temur Eron, Iroq va Suriyaga yurishlari davomida mahalliy xalq o’zaro
urushayotgan sulolalar zulmidan charchagan ham edi. Jumladan “Temur
tuzuklarida” shunday keltiriladi: “Iroq aholisining Muzaffariylar va turli toifadagi
hukmdorlar zulmidan shikoyat qilib yozgan arizalari qo’limga tushgach, Iroqqa
yurish tadorigini ko’rishga jazm qildim”.

Amir Temur Irogni zabt etishda qo’shinni turli mayda qismlarga bo’lib
harakatlanishini ta’minlaydi. Bu usul orqali qo’shinning harakatlanishi osonlashishi
va dushmanni har tomonlama dog’da qoldirish ko’zlangan edi. Harbiy yurishda
qo’shinlarni uch favjga bo’lib, asosiy qo’shindan oldin yetib borishi Sohibgqiron
tomonidan buyuriladi. Irogning har yer har yerida to’plangan dushman askarlari
targab ketishadi. Amir Temur Sheroz gal’asiga yurishni amalga oshiradi. Bu davrda

Sherozda Shoh Mansur hukmronlik gilardi. Ushbu ikki o’rtada bo’lib o’tgan jangda
Shoh Mansur jangda halok bo’ladi.

Xulosa qilib shuni aytishimiz mumkinki, Buyuk sarkardaning Xorazm va
Oltin O’rdaga qarshi kurashib ularni yengishi, Eron, Ozarbayjon, Iroq, Hindiston,
Suriya va Turkiyaga gilgan yurishlari Amir Temur davlati qudratini oshirdi. Amir
Temur 27 mamlakatni o’ziga buysundirib, o’z davlatini jahonning buyuk
imperiyalari qatoriga ko’tardi. Uning hukmronligi davrida Movaunnaxr dunyo
taraqgiyoti bilan bevosita bog’lanib, jahonning ilg’or mamlakatlaridan biriga
aylandi. Buyuk ipak yo’lining katta qismi Amir Temur davlati nazoratiga o’tdi.



